
				এই পাতাটির মুদ্রণ সংশোধন করা প্রয়োজন। 
ho
কাশীধামে স্বামী বিবেকানন্দ
অস্ফুট মন আকাশে, জগত সংসার ভাসে,
ওঠে ভাসে ডােবে পুনঃ অহংস্রোতে নিরন্তর।
ধীরে ধীরে ছায়াদল মহালয়ে প্রবেশি,
বহে মাত্র আমি আমি এই ধারা অনুক্ষণ
সে ধারাও বদ্ধ হল, শূন্যে শূন্য মিলাইল,
অবাঙমনসােগােচরম্ বােঝে—প্রাণ বােঝে যার।”
তদবস্থায় কতক্ষণ ছিলাম তাহা আমার মনে নাই। ক্রমে
ক্রমে দেখিলাম, আমার মন সেই উচ্চাবস্থা হইতে নামিয়া
দেহে প্রবেশ কবিতেছে, তখন অস্পষ্টভাবে সুপ্তোখিতের
স্থায় গৃহ ও অপরাপর বস্তুর আভাস মাত্র দেখিতে লাগিলাম,
কিন্তু কোনটিই ঠিক বলিযা তেমন বুঝিতে পারিতেছিলাম না।
যেন জগৎ নূতন, গৃহ নূতন, সবই নূতন! আবার মন যেন
সেই মহাব্যোমে উঠিযা যাইতে চেষ্টা করিতেছে, কিন্তু দেহস্থ
শক্তি তাহা প্রতিরােধ করিতেছে। এই নিদ্রিত-জাগ্রত
অবস্থায় থাকিয়া আমার শরীরে উষ্ণতা আসিতে লাগিল।
ধমনীতে ধীরে ধীরে শােণিত বহিতে লাগিল এবং বাহবস্তুসকল
ক্রমশঃ স্পষ্টতর হইতে লাগিল। স্বামিজী ও আমার অঙ্গ-
প্রত্যঙ্গসকল আবার স্পষ্টভাবে দেখিতে পাইলাম। কিন্তু একটি
নূতন জিনিষ প্রকাশ পাইল—যেন সকল বস্তুর উপর এক
মাধুর্য ও শান্তি বিরাজমান। প্রত্যেক বস্তুই যেন অতি পবিত্র,
প্রত্যেক বস্তুই যেন আমার অতি প্রিয় ও প্রণম্য। আমি

